
GOUVÈNÈ CUOMO ANONSE MEDIDATA AP AGRANDI EPI KREYE OMWEN 250 NOUVO DJÒB NAN NYC 
 

Premye antrepriz teknoloji syans vi ap rete New York epi ogmante djòb 

 

Gouvènè Andrew M. Cuomo te anonse jodi a Medidata, premye founisè mondyal  solisyon devlopman 

klinik ki baze sou Cloud pou syans vi, pral envesti plis pase $20 milyon pou ogmante operasyon Vil New 

York yo, kreye omwen 250 nouvo djòb epi kenbe 271 anplwaye nan travay yo. Konpayi a gen operasyon 

enpòtan tou nan New Jersey, men yo te chwazi konsantre plan agrandisman yo nan Eta New York. 

 

“Desizyon Medidata pou l chwazi New York kòm kote pou agrandi syèj sosyal mondyal yo montre kalib 

mondyal fòs travay eta a ak nouvo mantalite kap atire biznis pou ede transfòme ekonomi eta nou an," te 

deklare Gouvènè Cuomo. “Administrasyon sa te fokis sou konstriksyon epi ankouraje sektè endistriyèl 

modèn ak solid ki pral kreye djòb byen peye, epitou mwen kontan Medidata te chwazi  pwofite de yo epi 

ogmante operasyon li yo nan New York.” 

 

Pwojè a pral konsolide epi ogmante operasyon konpayi a nan Vil New York nan yon lokal ki pral okipe 

plis pase 98.500 pye kare espas lwae sou twa etaj yon bilding pou biwo nan West Soho, Manhattan. 

Antanke premye platfòm cloud pou devlopman syans vi, Medidata anplwaye moun nan domèn jeni ak 

devlopman lojisyèl, IT, finans, resous imèn, enstalasyon, maketing ak vant. Kliyan konpayi a se konpayi 

ekipman famasetik, byoteknolojik, ak medikal, enstitisyon akademik, òganizasyon rechèch sou kontra 

(contract research organizations, CRO) ak lòt òganizasyon kap teste nouvo pwodi ak tretman medikal. 

 

“Depi lansman nou nan lane 1999, Medidata te mize sou resous solid ki chita sou konpetans apwofondi 

nan Eta New York pandan nou te devlope pou vin lidè endistri a nan teknoloji klinik syans vi,” te deklare 

Tarek Sherif, CEO, Medidata Solutions. ”Nou pran angajman pou New York kòm syèj sosyal mondyal nou 

pandan n ap kontinye gwosi, egzekite vizyon nou pou ede transfòme pwosesis konplèks ki se pote nouvo 

tretman medikal pou piblik la.” 

 

“Anba lidèship Gouvènè Cuomo, klima dafè Eta a ap stimile envestiman grasa prensipal konpayi endistra 

a, tankou Medidata, epi ap kreye nouvo djòb pou moun New York,” te deklare Prezidan ak Direktè 

Egzekitif, ak Komisyonè Empire State Development, Kenneth Adams. “Endistri wot teknoloji ak syans vi 

enpòtan pou rete konpetitif nan ekonomi mondyal la epi desizyon Medidata pou devlope isit ranfòse 

repitasyon Empire State kòm yon kote konpayi inovatif kapab devlope ak pwospere.” 

Pou ankouraje devlopman djòb ak envestisman konpayi a nan New York, Empire State Development 

(ESD) te bay Medidata $2,75 milyon nan  kredi enpo ki baze sou pèfòmans. Ekspansyon Medidata te 

jwenn sipo Konsèy Devlopman Ekonomik Rejyonal Vil New York (New York City Regional Economic 

Development Council), ki te fè pwomosyon epi ankouraje devlopman yon sektè teknoloji enfòmasyon 

sante nan reyon an kòm yon priyorite nan plan stratejik li. 

 

ENFÒMASYON SOU MEDIDATA 

 

Medidata Solutions se yon founisè mondyal premye plan solisyon devlopman klinik ki baze sou cloud 

kap amelyore efikasite esè klinik pou kliyan. Platfòm modèn Medidata diminye kou total devlopman 

klinik grasa optimizasyon esè klinik depi nan konsèp rive nan konklizyon:  depi nan etid ak konsepsyon 

pwotokÒl, planifikasyon ak bidjetizasyon esè, negosyasyon sou plase, pòtay klinik, jesyon esè,  

randomization ak jesyon apwovizyonman esèl, kapti ak jesyon enfomasyon klinik, kapti evenman 

sekirite, kodaj medikal pou analys komèsyal. Divès kliyan konpayi Medidata yo se gwo konpayi 

byofamasetik, ekipman medikal ak konpayi dyagnostik, enstitisyon gouvenmantal ak akademik, CRO ak 

lòt òganizasyon rechèch, epi gen ladan l plis pase 20 sou 25 ansanm ak òganizasyon tout gwosè kap 

devlope tretman ak dyagnostik medikal kap amelyore lavi. 

### 

 

W ap jwenn lòt nouvèl nan sit wèb  www.governor.ny.gov 

Eta New York | Executive Chamber | press.office@exec.ny.gov | 518.474.8418 

 


